      
ԱՄՓՈՓԱԹԵՐԹ
«Հայաստանի Հանրապետության կառավարության 2018 թվականի մարտի 22-ի N 332-Ն որոշման մեջ
փոփոխություններ և լրացումներ կատարելու մասին» ՀՀ կառավարության որոշման  նախագծի 

	1.  ՀՀ ֆինանսների նախարարություն
	15.06.2022թ. 

	
	N 01/11-1/10759-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2018 թվականի մարտի 22-ի N 332-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն:
	

	2. Կադաստրի կոմիտե
	10.06.2022թ. 

	
	N ՍԹ/6056-2022

	«Հայաստանի Հանրապետության կառավարության 2018 թվականի մարտի 22 N 332-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	   Ընդունվել է ի գիտություն:
	 

	3.  Քաղաքաշինության կոմիտե 
	09.06.2022թ.

	
	N 01/11.3/5872-2022

	 «Հայաստանի Հանրապետության կառավարության 2018 թվականի մարտի 22-ի N332-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկում ենք.
Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ Նախագծի վերնագիրը խմբագրման կարիք ունի, քանի որ Նախագծի 3-րդ կետով նախատեսվում է նաև լիազորություն վերապահել Երևանի քաղաքապետարանին, ինչպես նաև կատարվում է լրացում:
	


 
  Չի ընդունվել:
 «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի համաձայն՝ 
հանրության գերակա շահ ճանաչելու մասին կառավարության որոշման մեջ նշվում են՝
ա) հանրության գերակա շահը, որի համար պետք է օտարվի սեփականությունը.
բ) օտարվող սեփականության ձեռքբերողը.
գ) օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից).
դ) սեփականության օտարման գործընթացն սկսելու վերջնական ժամկետը: Սեփականության օտարման գործընթացը սկսելու վերջնական ժամկետը չի կարող մեկ տարուց, իսկ անշարժ գույքի կամ անշարժ գույքի նկատմամբ գույքային իրավունքների դեպքում հինգ տարուց ավելի սահմանվել՝ սկսած հանրության գերակա շահ ճանաչելու մասին կառավարության որոշումն ուժի մեջ մտնելու օրվանից.
ե) տվյալ օտարման գործառույթների իրականացումը համակարգող, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին).
զ) այլ անհրաժեշտ տվյալներ:
Հայաստանի Հանրապետության կառավարությունն իրավունք ունի սույն մասի «ե» կետով նախատեսված լիազոր մարմնի գործառույթը` Երևան քաղաքի վարչական տարածքում գտնվող օտարվող սեփականության մասով, որպես պատվիրակված լիազորություն պատվիրակելու Երևանի քաղաքապետին:
 

	Նախագծի 1-ին կետում «լրացումներ» բառը անհրաժեշտ է փոխարինել «լրացում» բառով, քանի որ նախատեսվում է ՀՀ կառավարության 2018 թվականի մարտի 22-ի N332-Ն որոշման (այսուհետ՝ Որոշում) մեջ կատարել 1 լրացում (Նախագծի 1-ին կետի 4-րդ ենթակետ): 

	 Ընդունվել է:
 Կատարվել է համապատասխան փոփոխություն:

	Քանի որ Նախագծով ուժը կորցրած է ճանաչվել Որոշման N 15 հավելվածը և Որոշումը լրացվել է N 15.1 հավելվածով, ապա անհրաժեշտ է համապատասխանեցնել կատարվող փոփոխությունը և լրացումը Որոշման 1-ին կետի 1-ին ենթակետի «ա» պարբերությանը, կամ տվյալ պարբերության մեջ «15» թիվը փոխարինել «15.1» թվով:

	 Ընդունվել է: 
 Կատարվել է համապատասխան փոփոխություն:

	Նախագծի 1-ին կետի 1-ին ենթակետում և 2-րդ կետում «14-րդ կետի 2-րդ սյունյակի 2-րդ ենթակետը» բառերը շարադրել «Նորմատիվ իրավական ակտերի մասին» ՀՀ օրենքի դրույթներին համապատասխան՝ կետ, ենթակետ, սյունակ:

	  Ընդունվել է:
 Կատարվել են համապատասխան փոփոխություններ:

	Հստակեցման կարիք ունի Նախագծի N 1 հավելվածի 14-րդ կետի 2-րդ ենթակետի 1-ին տողում «Խանջյան փ.7» հասցեի կրկնությունը:

	   Չի ընդունվել :
Հավելվածում հիմք է ընդունվել Կադաստրի կոմիտեի տրամադրած տեղեկատվությունը (կցված է):

	[bookmark: _GoBack]4. ՀՀ արդարադատության նախարարություն
	24.06.20222.

	
	N 01/27.1/27803-2022

	
1. «Հայաստանի Հանրապետության կառավարության 2018 թվականի մարտի 22-ի N   332-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Հասարակության և պետության կարիքների համար սեփականության օտարման մասին» օրենքի 7-րդ հոդվածին՝ նկատի ունենալով, որ Նախագծի 3-րդ կետում առկա է Երևանի քաղաքապետին լիազորություն պատվիրակելու մասին կարգավորումներ:
	
Ընդունվել է:
Կատարվել է համապատասխան փոփոխություն:

	2. Նախագծի 1-ին կետից հետո շարադրվող և չհամարակալված պարբերություններն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Կատարվել են համապատասխան փոփոխություններ:

	3. Նախագծի 1-ին կետից հետո շարադրվող չհամարակալված առաջին պարբերությամբ Հայաստանի Հանրապետության կառավարության 2018 թվականի մարտի 22-ի N 322-Ն որոշման 2-րդ կետի նոր խմբագրությամբ շարադրվող 3-րդ ենթակետում անհրաժեշտ է նշել, թե որ հավելվածի մասին է խոսքը՝ նկատի ունենալով, որ տվյալ որոշումն ունի մի քանի հավելվածներ:
	Ընդունվել է:
Կատարվել է համապատասխան փոփոխություն:

	4. Նախագծի 2-րդ կետում անհրաժեշտ է հստակ նշել, թե որ մարմնին կամ պաշտոնատար անձին է հանձնարարվում որոշումը պատշաճ ձևով ուղարկել օտարվող սեփականության սեփականատերերին և օտարվող սեփականության նկատմամբ պետական գրանցում ունեցող գույքային իրավունքներ ունեցողներին:
	Ընդունվել է:
Կատարվել է համապատասխան փոփոխություն:



